
FJALA HYRËSE E KRYEPROKURORIT TË SHTETIT
 

Zyra e Kryeprokurorit të Shtetit me qëllim të rritjes së transparencës 
së institucionit të Prokurorit të Shtetit ka përgatitur dhe publikuar 
Buletinin njëmujor.

Opinioni publik do të ketë mundësi të informohet edhe përmes këtij 
Buletini për aktivitetet e Zyrës së Kryeprokurorit të Shtetit dhe të 
prokurorive të Republikës së Kosovës.  

Si Kryeprokuror i Shtetit jam i përkushtuar të vazhdojmë punën 
dhe angazhimin që institucioni i Prokurorit të Shtetit të realizojë të 
gjitha obligimet dhe përgjegjësitë, të cilat burojnë nga Kushtetuta e 
Republikës së Kosovës dhe ligjet tjera në fuqi. 

Prokurori i Shtetit përmes publikimit të Buletinit njëmujor ka për 
qëllim që ta mbajë të informuar opinionin e gjerë publik, duke 
përfshirë qytetarët, mediat dhe shoqërinë civile për punën e gjithë 
institucionit të Prokurorit të Shtetit.

Ju faleminderit!
Aleksandër Lumezi
Kryeprokuror i Shtetit

Kryeprokurori Lumezi dhe Drejtori Mehmeti diskutojnë për 
avancimin e bashkëpunimit ndërinstitucional

Prishtinë, 1 shkurt 2021 – Kryeprokurori i Shtetit, Aleksandër Lumezi, 
ka pritur në takim pune Drejtorin e Përgjithshëm të Policisë së 
Kosovës, Samedin Mehmeti, me ç’rast kanë diskutuar për tema me 
interes të përbashkët institucional.

Kryeprokurori Lumezi dhe Drejtori Mehmeti kanë shprehur 
gatishmërinë e ndërsjellë për avancimin e bashkëpunimit ndërmjet 
Prokurorit të Shtetit dhe Policisë, në funksion të fuqizimit të luftës 
kundër kriminalitetit.

Po ashtu, pjesë e diskutimeve në këtë takim ishte edhe koordinimi për 
mbarëvajtjen e procesit të zgjedhjeve të parakohshme parlamentare 
në Republikën e Kosovës, në mënyrë që të sigurohet një proces i 
pacenueshëm, demokratik dhe me integritet.    

Më këtë rast, Kryeprokurori i Shtetit dhe Drejtori i Policisë, kanë 
nënshkruar memorandum të bashkëpunimit lidhur me “Procedurën  

Standarde të Veprimit”, qëllimi i të cilit është specifikimi i veprimeve 
të përbashkëta standarde në mes të Prokurorisë së Shtetit dhe Policisë 
së Kosovës, ku parashihet ndërmarrja e veprimeve konkrete në të 
gjitha rastet që ndodhin gjatë procesit të parakohshëm zgjedhor.

AKTIVITETET E PROKURORIT TË SHTETIT
SHKURT 2021

Prokuroria Speciale ka ngritur aktakuzë kundër katër personave

Prishtinë, 03 Shkurt 2021 – Prokuroria Speciale e Republikës së 
Kosovës, ka ngritur sot aktakuzë, pranë Departamentit Special të 
Gjykatës Themelore në Prishtinë, kundër katër (4) të pandehurve 
për veprat penale “Krimi i Organizuar”, “Pastrimi i parave”, “Hyrje në 
sistemet Kompjuterike”, “Lëshimi i çeqeve pa mbulesë ose të rreme 
dhe keqpërdorimi kartelave të bankës apo kreditit” dhe “Falsifikimi i 
dokumenteve”.

Të akuzuarit janë: M.K. A.Q. R.K. V.M.  

Në Aktakuzë i është propozuar Gjykatës që pas administrimit të 
provave dhe përfundimit të shqyrtimit gjyqësor të pandehurit, për 
veprat penale që akuzohen, t’i shpallë fajtor dhe t’i gjykojë sipas ligjit.

Ekspertët amerikan dhe prokurorët e shtetit shkëmbejnë përvojat 
për mbrojte të votës

Prishtinë, 04 shkurt 2021 – Me iniciativë të Ambasadës Amerikane 
në Prishtinë, përmes platformave virtuale është realizuar punëtori 
dy ditore me ekspertë amerikanë të Departamentit të Drejtësisë të 
Shteteve të Bashkuara lidhur me luftimin e krimeve zgjedhore.

Në këtë punëtori kanë marrë pjesë mbi tetëdhjetë e tetë (88) prokurorë 
të shtetit të Republikës së Kosovës, që do të jenë të angazhuar në 
zgjedhjet e 14 shkurtit 2021 për të trajtuar çfarëdo veprimi eventual 
që bie ndesh me ligjin penal.  

Gjatë kësaj punëtorie, ekspertët amerikan dhe prokurorët e shtetit 
shkëmbyen përvojat e tyre lidhur me rolin e prokurorëve të shtetit 
për mbrojtjen e votës. Gjithashtu, gjatë kësaj punëtorie janë diskutuar 
edhe parimet e përbashkëta lidhur me procesin e mbrojtjes së votës 
për zgjedhjet parlamentare të 14 shkurtit 2021.

AKTIVITETET E PROKURORIT TË SHTETIT

Tre zyrtar policorë ndalohen për 48 orë, katër të tjerë nën hetime

Gjakovë, 05 shkurt 2021 – Prokuroria Themelore në Gjakovë, ka 
ndaluar tre zyrtarë policorë, në kohëzgjatje prej 48 orësh, nën 
dyshimin e bazuar se kanë kryer  veprat penale “Keqtrajtimi gjatë 
ushtrimit të detyrës zyrtare ose autorizimeve publike” dhe “ Lëndim 
i rëndë trupor”.

Prokuroria njofton se rasti ka ndodhur më 04 shkurt 2021, në orët e 
hershme të mëngjesit, ku viktima së pari është ndaluar nga zyrtarët 
policorë për kundërvajtje në trafik, më pas dyshohet që është 
keqtrajtuar, dhe nga përdorimi i forcës fizike nga ana e tyre, i njëjti 
ka marrë lëndime të rënda trupore dhe për momentin gjendet për 
tretman mjekësorë. 

Prokurori kujdestarë në Prokurorinë Themelore në Gjakovë, ka 
qenë në konsultim edhe me Inspektoratin Policorë të Kosovës, me 
rekomandimin e të cilëve janë suspenduar shtatë zyrtarët policorë, 
që dyshohet se janë të përfshirë në këtë incident.

Prokuroria Themelore në Gjakovë, gjatë ditës do të bëj kërkesën për 
paraburgim, në Gjykatën kompetente, për tre zyrtarët policorë të 
cilët gjenden në ndalim dhe do të vazhdojë hetimet edhe për katër 
policët tjerë të cilët janë të dyshuar për rastin në fjalë.

Kryeprokurori Kadriu priti në takim përfaqësues të OSBE-së

Gjilan, 08 Shkurt 2021 – Kryeprokurori i Prokurorisë Themelore në 
Gjilan, z. Arben Kadriu, ka pritur në takim përfaqësues nga Organizata 
për Siguri dhe Bashkëpunim në Evropë (OSBE), me mision në Kosovë, 
z. Burim Blakaj, Zyrtar i lartë ligjor dhe znj. Milica Stojanovic, Zyrtare 
ligjore vendore.

Në këtë takim u diskutua përkrahja e misionit dhe u bisedua vazhdimi 
i bashkëpunimit në mes dy institucioneve.

Fillimisht, përfaqësuesit nga OSBE, e uruan kryeprokurorin për pozitën 
e re dhe çmuan lartë bashkëpunimin e vazhdueshëm me Prokurorinë 
Themelore në Gjilan, duke vlerësuar punën dhe të arriturat e kësaj 
prokurorie, si dhe përmendën aktivitetet të cilat OSBE-ja planifikon 
që ti implementojë gjatë këtij viti.

Në anën tjetër, kryeprokurori Kadriu vlerësoi lartë punën e OSBE-

së në Gjilan dhe siguroi që ky bashkëpunim do të vazhdojë edhe 
më tutje, me qëllim të fuqizimit të efikasitetit, llogaridhënies dhe 
transparencës.

AKTIVITETET E PROKURORIT TË SHTETIT
SHKURT 2021

Ndalohet një person për keqpërdorim të pozitës apo autoritetit 
zyrtar

Prishtinë, 8 shkurt 2021 – Prokuroria Themelore në Prishtinë, 
Departamenti i Krimeve të Rënda-Njësiti për Krime Ekonomike dhe 
Korrupsion, me aktvendim të Prokurorit të Shtetit, ka ndaluar për 
48 orë personin me inicialet A.P., mbikëqyrës i Zyrës për Mbrojtje 
dhe Ndihmë Viktimave, në Prishtinë dhe zyrave regjionale, pasi i 
njëjti dyshohet se ka kryer veprën penale “Keqpërdorimi i pozitës 
apo autoritetit zyrtar”, nga neni 414 të Kodit Penal të Republikës së 
Kosovës.

I dyshuari, me vendim të Prokurorit të Shtetit, është ndaluar në 
kohëzgjatje prej 48 orësh.

AKTIVITETET E PROKURORIT TË SHTETIT
SHKURT 2021

Kryeprokurori Jashari priti në takim përfaqësuesit e Misionit të 
OSBE-së

Ferizaj, 05 Shkurt 2021 -Kryeprokurori i Prokurorisë Themelore në 
Ferizaj, z. Shukri Jashari, ka pritur në takim, znj. Milica Stojanović 
dhe z. Burim Blakaj, përfaqësues nga Organizata për Siguri dhe 
Bashkëpunim në Evropë (OSBE), me mision në Kosovë.

Gjatë këtij takimi u diskutua për planifikimin e aktiviteteve të 
përbashkëta të OSBE-së dhe të Prokurorisë gjatë këtij viti dhe për 
mënyrat e mundshme të bashkëpunimit të ndërsjellë. Po ashtu, në 
këtë takim me theks të veçantë ishin edhe rastet e dhunës në familje.

Krejt në fund, Kryeprokurori Jashari, falënderoi Misionin e OSBE-së, 
për bashkëpunimin e deritanishëm dhe shprehi gatishmërinë që ky 
bashkëpunim të vazhdoj edhe në të ardhmen.

Ambasadorët e QUINT-it mbajnë takim me përfaqësuesit e 
institucioneve vendore të zbatimit të ligjit

Prishtinë, 11 shkurt 2021 – Me iniciativë të ambasadorëve të QUINT-
it (Shtetet e Bashkuara të Amerikës, Mbretërisë së Bashkuar, Francës, 
Gjermanisë dhe Italisë), Koordinatorja për zgjedhje Laura Pula, dhe 
përfaqësuesit e institucioneve vendore të zbatimit të ligjit, të cilat 
janë pjesë e memorandumit për mbrojte të votës, kanë mbajtur sot 
takim ku kanë diskutuar për zgjedhjet e parakohshme parlamentare 
të cilat do të mbahen më 14 shkurt 2021.

Gjatë këtij takimi ambasadorët e QUINT-it, kanë kërkuar nga 
përfaqësuesit e institucioneve vendore të zbatimit të ligjit, që të 
angazhohen dhe sigurojnë proces zgjedhor të drejtë dhe të sigurt.

Ndërkaq, koordinatorja për zgjedhje, Laura Pula, i ka njoftuar 
ambasadorët e QUINT-it, me veprimet e ndërmarra nga viti 2013 
e deri më tani nga Prokurori i Shtetit, ku ka theksuar se, çdo herë 
që janë mbajtur zgjedhjet kanë pasur rolin e vetëm për mbrojtjen e 
votës së qytetarëve.

Koordinatorja Pula, ka potencuar se për zgjedhjet e 14 shkurtit 2021, 
janë caktuar 88 prokurorë kujdestar të cilët do të jenë të vendosur 
në tërë territorin e Republikës së Kosovës, të përcjell nga 40 staf 
mbështetës, ku do të punojnë në ekipe të përbashkëta me hetuesit 
e policisë.

Gjithashtu, ajo është shprehur se Prokurori i Shtetit bashkë me 
Policinë e Kosovës, do të hetojnë dhe ndjekin penalisht çdo pretendim 
për mashtrim, ryshfet dhe shkelje të tjera penale lidhur me zgjedhjet.

Dhe në fund, koordinatorja Pula, ka bërë apel tek secili qytetarë që ka 
prova për mashtrim, sjellje të pahijshme dhe parregullsi të procesit 
zgjedhor të paraqitet dhe t’i raportojë ato, tek Policia Kosovës dhe 
Prokurori i Shtetit.

Kryeprokurori i Shtetit dhe Ministri i Drejtësisë në detyrë 
diskutojnë për mbarëvajtjen e procesit zgjedhorë

Prishtinë, 12 shkurt 2021 – Kryeprokurori i Shtetit, Aleksandër Lumezi, 
ka pritur në takim Ministrin e Drejtësisë në detyrë, Selim Selimi.

Qëllimi i këtij takimi ishte diskutimi mbi mbarëvajtja e zgjedhjeve të 
parakohshme për Kuvendin e Republikës së Kosovës, të cilat do të 
mbahen më 14 shkurt.

Më këtë rast, Kryeprokurori i Shtetit, Aleksander Lumezi, ka njoftuar 
Ministrin Selimi me përgatitjet e institucionit të Prokurorit të Shtetit 
në mbarëvajtjen e procesit zgjedhor në mënyrë që të sigurohet një 
proces i pacenueshëm, demokratik dhe me integritet, me ç’rast ka 
deklaruar se Prokuroria e Shtetit është adresë për raportim të çfarëdo 
rasti të kundërligjshëm, ku të gjitha keqpërdorimet do të ndiqen dhe 
ndëshkohen sipas ligjit. 

Në anën tjetër, Ministri Selimi ka thënë se Kosova është e dëshmuar 
për zgjedhje të lira dhe fer, si shtyllë e demokracisë funksionale dhe 
shembull për shumë shtete të rajonit, duke potencuar se duhet 
ruajtur këtë pjekuri elektorale dhe përgjegjësinë e manifestuar të 
qytetarëve, gjatë procesit zgjedhor.

Kryeprokurori Lumezi kërkon angazhim në mbarëvajtjen e procesit 
zgjedhor dhe efikasitet në trajtimin e rasteve të korrupsionit, 

krimeve ekonomike dhe sekuestrimit të pasurisë

Prishtinë, 12 shkurt 2021 – Kryeprokurori i Shtetit, Aleksandër Lumezi, 
ka mbajtur kolegjium me të gjithë kryeprokurorët e prokurorive 
themelore, Kryeprokurorin e Prokurorisë Speciale, Kryeprokurorin e 
Prokurorisë së Apelit si dhe Kryesuesin e Këshillit Prokurorial. 

Me rastin e mbajtjes së zgjedhjeve të parakohshme parlamentare në 
Republikën e Kosovës, Kryeprokurori Lumezi ka kërkuar nga të gjithë 
kryeprokurorët dhe prokurorët angazhim maksimal në mbarëvajtjen 
e procesit zgjedhor. 

Më qellim të ruajtjes së integritetit së këtij procesi, Kryeprokurori i 
Shtetit ka caktuar 88 prokurorë të cilët do të jenë të angazhuar ditën 
e zgjedhjeve në nivel vendi, në mënyrë që të sigurohet një proces 
i drejtë dhe ligjor, me ç’rast ka paralajmëruar se do të ndërmerren 
të gjitha masat në mënyrë aktive dhe pa vonesë ndaj atyre që bien 
ndesh me dispozitat e Kodit Penal, lidhur me veprat penale kundër të 
drejtës së votimit dhe të gjitha format e tjera të krimit që ndërlidhen 
me procesin zgjedhor. 

Ndërkaq, pjesë thelbësore e këtij takimi ishte edhe prezantimi i Planit 
të Punës së Prokurorit të Shtetit për vitin 2021, ku në mënyrë specifike 
janë paraqitur objektivat e përgjithshme dhe ato me prioritet, me anë 
të të cilave synohet avancimi i punës së institucionit të Prokurorit të 
Shtetit. 

Në këtë kontekst, Kryeprokurori Lumezi ka vënë theksin në trajtimin 
me prioritet të një grupi të veprave penale, veçmas luftimit të 
korrupsionit, krimit të organizuar, krimeve ekonomike, krimeve të 
luftës, krimeve kibernetike, dhunës në familje, dhunës ndaj fëmijëve 
dhe asaj në baza gjinore si dhe rasteve të cenimit të votës.  

Po ashtu, çështje më interes të veçantë në këtë takim ishte aplikimi i 
ligjit për kompetencat e zgjeruara për konfiskimin e pasurisë së fituar 
me vepër penale, ku është kërkuar angazhim më i madh dhe proaktiv 
i kryeprokurorëve dhe prokurorëve që krahas ngritjes së akteve 
akuzuese të gjurmohet dhe identifikohet edhe pasuria që dyshohet 
të jetë fituar me anë të veprave penale. 

Lidhur më këtë, Kryeprokurori i Shtetit, Aleksandër Lumezi, ka kërkuar 
nga kryeprokurorët edhe zbatimin e  udhëzimeve të detyrueshme, në 
mënyrë që të ngritët efikasiteti në luftën kundër korrupsionit, krimeve 
ekonomike, krimit të organizuar dhe krimeve tjera, njëkohësisht të 
shënohet progres në rritjen e shkallës së sekuestrimit në funksion të 
konfiskimit përfundimtar të aseteve të fituara me vepër penale. 

Gjithashtu, Kryeprokurori i Shtetit, ka kërkuar nga të gjithë 
kryeprokurorët që të avancohet llogaridhënia dhe profesionalizmi 
i punës së prokurorive që ata drejtojnë, të zbatohet në përpikëri 
rregullorja e re e vlerësimit të performancës së prokuroreve,  si dhe të 
rritet transparenca duke komunikuar dhe bashkëpunuar me mediat 
dhe shoqërinë civile në mënyrë që të fuqizohet besimi i publikut në 
institucionin e Prokurorit të Shtetit.  

Aktakuzë për disponim dhe ndërrim të mallit pa autorizim

Prishtinë, 12 Shkurt 2021 – Prokuroria Speciale e Republikës së 
Kosovës, ka ngritur sot aktakuzë, pranë Departamentit Special të 
Gjykatës Themelore në Prishtinë, kundër të pandehurit me iniciale 
B.A dhe subjektit juridik me inicialet “U.F”.

Prokuroria Speciale njofton se aktakuza është ngritur për shkak se 
është vërtetuar dyshimi i bazuar mirë, se i pandehuri dhe personi 
juridik kanë kryer veprën penale “Disponimi dhe ndërrimi i mallit pa 
autorizim”, nga neni 29 të Ligji nr. 03/L-244 për Rezervat Shtetërore 
të Mallrave, me ç’rast të njëjtit përmes disponimit të paautorizuar 
të rezervës shtetërore (grurit), buxhetit të shtetit i kishin shkaktuar 
dëm prej 529.181.10 euro, dëm të cilën i pandehuri më pas e ka 
kompensuar.

Njoftim nga Prokurori i Shtetit

Prishtinë, 14 shkurt 2021 - Prokurori i Shtetit njofton opinionin se 
është duke përcjellë me vëmendje procesin zgjedhor i cili është duke 
u mbajtur sot për Kuvendin e Republikës së Kosovës.

Po ashtu, ju njoftojmë se që nga ora shtatë e mëngjesit e ditës së 
sotme, janë të angazhuar  88 prokurorë dhe staf mbështetës, të cilët 
janë duke përcjellë për së afërmi mbarëvajtjen e procesit zgjedhor 
dhe janë në gjendje gatishmërie që të reagojnë në çdo rast ku ka 
pengim të procesit të votimit.

Prokurori i Shtetit, me qëllim të parandalimit të çdo parregullsie që 
lidhet me të drejtën e votës, fton qytetarët, mediat dhe shoqërinë 
civile, të bashkëpunojnë dhe raportojnë te Policia dhe Prokuroria të 
gjitha pretendimet për keqpërdorim të votës.

https://twitter.com/USAmbKosovo/status/1360952437520105478 

AKTIVITETET E PROKURORIT TË SHTETIT
SHKURT 2021

Përfaqësues të Ambasadës Amerikane vizitojnë dhomën operative 
për zgjedhje

Prishtinë, 14 shkurt 2021 – Këshilltarja e lartë ligjore nga Ambasada 
Amerikane në Prishtinë, Lana Owens, ka vizituar dhomën operative të 
Prokurorit të Shtetit, të cilët janë të angazhuar për mbrojtjen e votës 
gjatë ditës së zgjedhjeve.

Gjatë kësaj vizite, znj. Owens u njoftua nga Koordinatorja Nacionale 
për zgjedhje, Laura Pula, me angazhimin që është duke u bërë në 
dhomën operative në mbrojtjen e votës, përmes monitorimit në 
teren.

Po ashtu, ajo u njoftua me aktivitetet të cilat janë duke u zhvilluar nga 
të gjitha regjionet nga prokurorët e caktuar dhe nga stafi mbështetës 
si dhe koordinimi i cili është duke u zhvilluar me institucionet tjera si: 
Policia e Kosovës dhe Komisioni Qendror për Zgjedhje.

Ndërkaq, znj.  Owens ka vlerësuar punën që po bën Prokurori i Shtetit 
për ta siguruar integritetin e procesit zgjedhor. Natyrisht, ajo tha se 

e gjitha varet edhe nga qytetarët e Kosovës, jo vetëm duke  votuar 
por edhe duke raportuar në Policinë e Kosovës dhe Prokurori çfarëdo 
mashtrimi apo keqpërdorimi të mundshëm të votës.

Lana Owens, nga dhoma operative e Prokurorit të Shtetit, bëri thirrje 
që çdo gjë të gabuar që shihni ta raportoni në organet kompetente.

Shefi i EULEX-it vizitoi dhomën operative për zgjedhje

Prishtinë, 14 shkurt 2021 – Shefi i EULEX-it, Lars-Gunnar Wigemark, 
ka vizituar Dhomën operative të Prokurorit të Shtetit, që është e 
angazhuar për mbrojtjen e votës gjatë ditës së zgjedhjeve.

Gjatë kësaj vizite, z. Wigemark u njoftua nga Koordinatorja Nacionale 
për zgjedhje, Laura Pula, me rolin e sistemit prokurorial në përgjithësi 
dhe Dhomës operative në veçanti në mbrojtjen e votës gjatë procesit 
zgjedhor.

Po ashtu, ai u njoftua me aktivitetet të cilat janë duke u ndërmarrë 
nga të gjithë prokurorët kujdestar nëpër të gjitha komunat e Kosovës, 
në bashkëpunim me institucionet tjera, për të siguruar një proces 
zgjedhor me integritet.

Shefi i EULEX-it përgëzoi punën që është duke u bërë nga sistemi 
prokurorial dhe uroi që ky proces zgjedhor të kalojë i qetë deri në 
përfundim të tij.

Aktakuzë për ushtrim të ndikimit, keqpërdorim të pozitës dhe 
shpëlarje e parasë

Prishtinë, 15 Shkurt 2021 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë – 
Departamenti Special, kundër të pandehurve me iniciale B.R, I.B, M.E, 
dhe L.L., për veprat të ndryshme penale.

Prokuroria Speciale njofton se aktakuza është ngritur për shkak se 
është vërtetuar dyshimi i bazuar mirë, se i pandehuri B.R, ka kryer 
veprat penale “Ushtrim i ndikimit” nga neni 431 paragrafi 1 i KPRK-së, 
“Keqpërdorim i pozitës apo autoritetit zyrtarë” nga neni 414 paragrafi 
1 lidhur me nenin 77 të KPRK-së dhe “Shpëlarje e parasë” nga neni 
308 të KPRK-së, lidhur me nenin 56 paragrafin 1 nën paragrafin 1.1 
të Ligjit për Parandalimin e Shpëlarjes së Parasë dhe Financimin e 
Terrorizmit.

Ndërsa për të pandehurit I.B, L.L dhe M.E,  është vërtetuar dyshimi 
i bazuar mirë se në bashkëveprim kanë kryer veprën penale, 
“Keqpërdorim i detyrës apo autoritetit zyrtarë” nga neni 422 paragrafi 
1 lidhur me nenin 31 të KPRK-së.

Në aktakuzë, është propozuar edhe konfiskimi i pasurisë, gjegjësisht 
vetura të tipit ”Audi” F2 S7 Sportback, ngjyrë e zezë, viti i prodhimit 
2019’, e cila gjatë fazës së hetimit ka rezultuar të jetë pasuri e fituar 
me vepër penale nga i pandehuri B.R.

Ndalohet një person i dyshuar për veprën penale “Dhuna 
në familje” dhe Mbajtja në pronësi, kontroll ose posedim të 

paautorizuar të armëve”

Ferizaj, 16 Shkurt 2021 – Prokuroria Themelore në Ferizaj, 
Departamenti për Krime të Rënda, ka ndaluar të dyshuarin A.D., 
nga komuna e Ferizaj, në kohëzgjatje prej 48 orësh sepse ekziston 
dyshimi i bazuar se i njëjti ka kryer veprën penale “Dhuna në familje” 
dhe veprën penale “Mbajtja në pronësi , kontroll ose posedim 
të paautorizuar të armëve” nga neni 366 par.2 të Kodit Penal të 
Republikës së Kosovës (KPRK).

Prokurori i rastit, brenda afatit ligjor, ndaj të dyshuarit do të paraqesë 
kërkesë për caktimin e masës së paraburgimit në Gjykatën kompetente 
në Ferizaj.

AKTIVITETET E PROKURORIT TË SHTETIT
SHKURT 2021

Ndalohen 5 persona për rrëmbim, në mesin e tyre 2 zyrtarë 
policorë

Gjilan, 17 Shkurt 2021– Prokuroria Themelore në Gjilan, Departamenti 
për Krime të Rënda, ka ndaluar pesë (5) persona, tani të pandehurit 
V.K., B.N., M.I., F.S., dhe V.K. në kohëzgjatje prej 48 orëve, me dyshimin 
se kanë kryer veprën penale ‘’Rrëmbimi’’, nga neni 191, të Kodit Penal 
të Republikës së Kosovës. 

Prokuroria Themelore në Gjilan, ka ndërmarrë këto veprime në 
bashkëpunim me Policinë e Kosovës dhe Inspektoratin Policor të 
Kosovës, pasi që në mesin e të pandehurve janë dy zyrtarë policorë. 

Dyshohet se rasti ka ndodhur në fshatin Stanishor Komuna e 
Novobërdës, ku të pandehurit më 16 Shkurt 2021, me qëllim të 
përfitimit material, kanë rrëmbyer dy shtetas të Maqedonisë, të cilët 
i kanë mbajtur në një villë në vendin e lartcekur. Prokurori i rastit, 
brenda afatit ligjor ndaj të pandehurve do të kërkojë caktimin e 
masës së paraburgimit nga Gjykata kompetente në Gjilan.

Aktakuzë për keqpërdorim të pozitës apo autoritetit zyrtar

Gjilan, 18 Shkurt 2021– Prokuroria Themelore në Gjilan, Departamenti 
për Krime të Rënda, ka ngritur aktakuzë kundër të pandehurit B.B., 
për shkak të veprës penale ‘’Keqpërdorimi i pozitës apo autoritetit 
zyrtar’’, nga neni 414 të Kodit Penal të Republikës së Kosovës. 

Sipas aktakuzës, i pandehuri B.B., gjatë vitit 2019, duke shfrytëzuar 
pozitën e tij zyrtare, Drejtor në Drejtorinë për Urbanizëm, Planifikim 
dhe Mbrojtje të Mjedisit, në komunën e Gjilanit, nuk ka përmbushur 
detyrat e tij zyrtare, duke anashkaluar interesin e institucionit, ku 
në kundërshtim me destinimin e planifikuar sipas planit rregullues 
‘’Livadhet e Arapit’’, në mënyrë të kundërligjshme ka lëshuar dy leje 
ndërtimore për dy kompani ndërtimi. 

Prokuroria Themelore në Gjilan, me rastin e ngritjes së aktakuzës, i ka 
propozuar Gjykatës kompetente në Gjilan, që të pandehurin ta shpallë 
fajtor për këtë vepër penale dhe të njëjtit ti shqiptojë edhe dënimin 
plotësues, ndalimin e ushtrimit të funksioneve në administratën 
publike ose në shërbimin publik.

AKTIVITETET E PROKURORIT TË SHTETIT
SHKURT 2021

Kërkohet paraburgim ndaj 5 personave për rrëmbim

Gjilan, 18 Shkurt 2021– Prokuroria Themelore në Gjilan, Departamenti 
për Krime të Rënda, ka kërkuar caktimin e masës së paraburgimit nga 
Gjykata Themelore në Gjilan, ndaj të pandehurve V.K., M.I., B.N., V.K. 
dhe F.S., për shkak të dyshimit të bazuar se në bashkëkryerje kanë 
kryer veprën penale ‘’Rrëmbimi’’, nga neni 191 të Kodit Penal të 
Republikës së Kosovës. 

Sipas kërkesës, ekziston dyshimi i bazuar se të pandehurit V.K., M.I., 
B.N., V.K. dhe F.S., nga data 16 – 17 Shkurt 2021, me dashje direkte 
dhe me qëllim të përfitimit material, i kanë marrë dhe kanë mbajtë 
nën kërcënimin e armës të dëmtuarit Z.R. dhe A.A., në një villë në 
komunën e Novobërdës, të cilët i kanë prangosur me pranga plastike, 
duke iu bërë video incizime, të cilat pastaj ia kanë dërguar familjarëve 
të të dëmtuarve. 

Po ashtu, gjatë kohës sa të dëmtuarit kanë qenë të mbyllur, të 
pandehurit ndaj tyre kanë ushtruar edhe dhunë fizike, duke i goditur 
me shuplaka dhe revole.

Ndalohen tetë persona për pjesëmarrje në rrahje

Prishtinë, 22 shkurt 2021 – Prokuroria Themelore në Prishtinë, 
Departamenti i Përgjithshëm, me aktvendim të Prokurorit të Shtetit, 
ka ndaluar për 48 orë personat me inicialet C.Z., B.Z., M.R., D.N., 
M.J., D.T., L.K., dhe një të mitur, pasi të njëjtit dyshohen se kanë kryer 
veprën penale “Pjesëmarrja në rrahje”, nga neni 187 të Kodit Penal të 
Republikës së Kosovës.

Si pasojë e kësaj rrahje, personi me inicialet N.R., ka pësuar lëndime të 
rënda trupore, e cila gjendje është konstatuar nga ekspertiza mjeko-ligjore.

Prokurori i Shtetit, brenda afatit ligjor do të paraqet kërkesë për 
caktimin e masës së paraburgimit ndaj të dyshuarve.

AKTIVITETET E PROKURORIT TË SHTETIT
SHKURT 2021

Kërkohet paraburgim ndaj një personi për bashkësi 
jashtëmartesore nën moshën gjashtëmbëdhjetë vjet

Gjilan, 23 Shkurt 2021– Prokuroria Themelore në Gjilan, Departamenti 
për Krime të Rënda, ka paraqitur kërkesë për caktimin e masës së 
paraburgimit, ndaj të pandehurit S.R., për shkak të dyshimit të bazuar 
se ka kryer veprën penale ‘’Bashkësia jashtëmartesore me personin 
nën moshën gjashtëmbëdhjetë vjet’’, nga neni 240 të Kodit Penal të 
Republikës së Kosovës. 

Sipas kërkesës, ekziston dyshimi i bazuar se më 19 Korrik 2020, në 
komunën e Vitisë, i pandehuri S.R., edhe pse ka qenë në dijeni se 
e mitura është nën moshën gjashtëmbëdhjetë vjet, me dashje ka 
krijuar bashkësi jashtëmartesore me të, me ç’rast e mitura tani është 
duke u trajtuar në QKUK, në Prishtinë për shkak të problemeve me 
shtatëzëni. 

Me këto veprime dyshohet se i njëjti ka kryer veprën e sipërshënuar 
penale, për të cilën gjendet në ndalim 48 orësh.

KOMUNIKATË PËR MEDIA

Prishtinë, 23 shkurt 2021 – Koordinatorja Nacionale për Zgjedhje, 
Laura Pula, njofton opinionin se Prokuroria Speciale e Republikës së 
Kosovës dhe prokuroritë themelore, janë duke i ndërmarrë të gjitha 
veprimet hetimore për të gjitha rastet që kanë të bëjnë me procesin 
zgjedhor. 

Për shkak të rëndësisë së hetimeve, konfidencialitetit të procedurës 
informatat që kemi në dispozicion aktualisht nuk mund ti ndajmë me 
publikun ngase mund të dëmtohen hetimet.

Kërkohet paraburgim ndaj tre personave për armëmbajtje pa leje 
dhe lëndim të rëndë trupor

Gjilan, 23 Shkurt 2021– Prokuroria Themelore në Gjilan, Departamenti 
për Krime të Rënda, ka paraqitur kërkesë për caktimin e masës së 
paraburgimit, ndaj të pandehurve B.T., A.T. dhe A.S., për shkak të 
dyshimit se janë përfshirë në veprat penale ‘’Mbajtja në pronësi, 
kontroll ose posedim të paautorizuar të armëve’’ dhe ‘’Lëndimi 
i rëndë trupor’’, të Kodit Penal të Republikës së Kosovës. Sipas 
kërkesës, më 22 Shkurt 2021, në Gjilan, të pandehurit B.T., A.T. dhe 
A.S., i kanë shkaktuar lëndime të rënda trupore të dëmtuarit F.G., në 
atë mënyrë që fillimisht i pandehuri A.S., pas një diskutimi verbal me 
të dëmtuarin rreth një prone, afrohet i pandehuri B.T., i cili e largon të 
dëmtuarin duke e kapur për krahu, e godet me grushte në fytyrë dhe e 
rrëzon në tokë, me ç’rast ndërhyjnë edhe dy të pandehurit tjerë duke 
e sulmuar të njëjtin me grushte, të cilit i shkaktojnë lëndime të rënda 
trupore, për të cilat është detyruar të kërkonte tretman mjekësor. 
Në këtë mënyrë dyshohet se të pandehurit kanë kryer veprën 
penale ‘’Lëndimi i rëndë trupor’’, të KPRK-së. Ndërsa, i pandehuri 
B.T., dyshohet edhe për veprën penale ‘’Mbajtja në pronësi, kontroll 
ose posedim të paautorizuar të armëve’’, pasi pa autorizim dhe leje 
përkatëse ka mbajtur një pistoletë, e cila iu është sekuestruar. Të 
njëjtit me aktvendim të prokurorit gjenden në ndalim 48 orësh.

Kryeprokurori Kadriu priti në takim udhëheqës nga Dogana dhe 
AVUK-u për regjionin e Gjilanit

Gjilan, 24 Shkurt 2021– Kryeprokurori i Prokurorisë Themelore në 
Gjilan, Arben Kadriu, ka pritur sot në takim udhëheqës nga Dogana 
dhe AVUK-u për regjionin e Gjilanit. 

Ky takim kishte për qëllim bashkëpunimin mes këtyre institucioneve, 
me qëllim të koordinimit sa më të mirë të trajtimit të rasteve që 
ndërlidhen me parandalimin dhe luftimin e kontrabandës me mallra. 

Gjithashtu, u diskutua mundësia e trajtimit të mallrave me origjinë 
bimore, për shkak të dëmit material, për të cilat ekziston rreziku i 
prishjes. Në fund të takimit, të pranishmit u shprehën të gatshëm për 
bashkëpunim dhe u pajtuan që takime të tilla të realizojnë edhe më 
tutje.

Aktakuzë për keqpërdorim të pozitës apo autoritetit zyrtar dhe 
privimi i kundërligjshëm i lirisë

Prishtinë, 24 Shkurt 2021 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë – 
Departamenti Special, kundër të pandehurve me iniciale D.G, V.K, dhe 
Rr.S. për veprën penale “Keqpërdorimi i pozitës apo autoritetit zyrtar 
dhe “Privimi i kundërligjshëm i lirisë”.

Prokuroria Speciale njofton se aktakuza është ngritur për shkak se 
është vërtetuar dyshimi i bazuar mirë, se të pandehurit D.G, V.K, kanë 
veprën penale “Keqpërdorimi i pozitës apo autoritetit zyrtar.

Ndërkaq, i pandehuri Rr.S, ka kryer veprën penale, “Keqpërdorimi i 
pozitës apo autoritetit zyrtar” nga neni 422 paragrafi 1 dhe veprën 
penale “Privimi i kundërligjshëm i lirisë” nga neni 196 paragrafi 1 
lidhur me paragrafin 3 të Kodit Penal të Republikës së Kosovës. 

Prokuroria Speciale e Republikës së Kosovës, në aktakuzë ka propozuar 
që pas administrimit të të gjitha provave në shqyrtim gjyqësor, të 
pandehurit t’i shpall fajtorë për veprat penale që u vihen në barrë 
dhe t’i dënoj sipas ligjit.

Kërkohet paraburgim ndaj 11 personave për marrje e dhënie 
ryshfeti

Prishtinë, 25 shkurt 2021 – Prokuroria Themelore në Prishtinë, 
Departamenti i Krimeve të Rënda-Njësiti për Krime Ekonomike dhe 
Korrupsion, njofton opinionin se nga bastisja e realizuar më 24 shkurt 
2021, në komunën e Prishtinës, Podujevës, Gjilanit, Istogut e Lipjanit, 
me aktvendim të Prokurorit të Shtetit, janë ndaluar personat me 
inicialet S.Sh., L.S., S.S., H.M., B.N., K.Z., A.U., D.A., P.K., Sh.K., K.B-S., 
ndërsa personi me inicialet A.N., vetëm është shoqëruar në stacionin 
policor dhe i njëjti është liruar në procedurë të rregullt.

Nga kjo bastisje e realizuar janë konfiskuar: rreth 433,160.00 
(katërqind e tridhjetë e tre mijë e njëqind e gjashtëdhjetë) euro, 600 
(gjashtëqind) dollar, 200 (dyqind) franga, 275 (dyqind e shtatëdhjetë 
e pesë) lira turke, 15 (pesëmbëdhjetë) telefona,  8 (tetë) vetura, 1 
(një) kompjuter, 5 (pesë) armë, 1 (një) USB dhe 1 (një) vulë. 

Prokurori i Shtetit, ka paraqitur kërkesë për caktimin e masës së 
paraburgimit në Gjykatën Themelore në Prishtinë, për personat me 
inicialet S.Sh., L.S., H.M., B.N., K.Z. dhe A.U., për shkak të dyshimit se 
të njëjtit kanë kryer veprat penale “Marrja e ryshfetit”, nga neni 421 
të KPRK-së dhe “Keqpërdorimi i pozitës apo autoritetit zyrtar”, nga 
neni 414 të KPRK-së, për personat me inicialet D.A., P.K., Sh.K., K.B-S., 
për shkak të dyshimit se të njëjtit kanë kryer veprat penale “Dhënie 
e ryshfetit”, nga neni 422 të KPRK-së dhe “Keqpërdorimi i pozitës apo 
autoritetit zyrtar”, nga neni 414 të KPRK-së, si dhe për personin me 
incialet S.S., për shkak të dyshimit se i njëjti ka kryer veprën penale 
“Dhënia e ndihmës kryesve pas kryerjes së veprave penale”, nga neni 
380 të Kodit Penal të Republikës së Kosovës.

Iniciohet rast lidhur me incidentin ndaj gazetarit V.D

Prishtinë, 25 shkurt 2021 – Prokuroria Themelore në Prishtinë, 
Departamenti i Përgjithshëm, njofton opinionin lidhur me incidentin 
ndaj gazetarit V.D., se me urdhër të Prokurorit të Shtetit, është iniciuar 
rast në drejtim të veprës penale “Lëndimi i rëndë trupor”, nga neni 
186 të Kodit Penal të Republikës së Kosovës.

Prokurori i Shtetit, ka autorizuar Policinë e Kosovës për ndërmarrjen e 
të gjitha veprimeve të nevojshme hetimore, me qëllim të sqarimit të 
rastit dhe zbulimit të kryerësve të kësaj vepre penale.

AKTIVITETET E PROKURORIT TË SHTETIT
SHKURT 2021

KOMUNIKATË PËR MEDIA

Prishtinë, 25 Shkurt 2021 – Prokuroria Speciale e Republikës së 
Kosovës njofton opinionin publik lidhur me rastin “THESARI”. 

Deri më tani lidhur me këtë rast janë arrestuar dy (2) persona të cilët 
gjenden në paraburgim për veprat penale “ Keqpërdorim i detyrës 
zyrtare dhe autorizimit” nga neni 414 paragrafi 2 dhe 3 pika 3.4 në 
lidhje me paragrafin 1 të KPRK-ës dhe “Shpëlarja e parave” nga neni 
302 të KPRK-së, lidhur me veprën penale “Pastrimi i parave” nga neni 
56 i Ligjit nr. 05/L-096 për parandalimin e pastrimit të parave dhe 
luftimin e financimit të terrorizmit.

Prokuroria Speciale njofton opinionin publik se janë duke vijuar 
veprimet hetimore shumë dimensionale, duke përfshirë edhe 
institucionet dhe njësitë si: Njësia e Inteligjencës Financiare (NJIF), 
Policia e Kosovës-Departamenti për Hetimin e Korrupsionit,  
Administrata Tatimore e Kosovës (ATK), etj.

Deri më tani janë intervistuar bartës të llogarive në të cilat janë 
transferuar të hollat, është bërë intervistimi i dëshmitarëve, analizimi 
i dokumentacionit, hetimi financiar dhe identifikimi i pronave.

Gjithashtu, ju njoftojmë se janë ngrirë 34 llogari bankare, të bizneseve 
në të cilat janë transferuar të hollat nga i pandehuri K.Sh, pronar i  
(LDA Group Sh.p,k).

Vlen të theksohet se deri më tani shuma e përgjithshme e ngrirë është 
rreth 600,000 euro, janë sekuestruar 4 automjete vlera e përafërt e të 
cilave është 100,000 euro.

Në proces të realizmit të kthimit të të hollave të cilat janë tërhequr 
nga bankat komerciale në emër të realizmit të mbitërheqjeve, kredive 
etj, e të cilat kanë gjeneruar nga transferi i paligjshëm i realizuar nga 
ana e të pandehurve nga Thesari i Shtetit.

Prokuroria Speciale njofton se në kuadër të bashkëpunimit juridik 
ndërkombëtar, kemi bërë dy (2) kërkesa adresuar autoriteteve të 
Republikës së Turqisë, lidhur me transferin prej 440.000 euro, të 
realizuara nga llogaria e LDA Group Sh.p,k, në pronësi të të pandehurit 
K.Sh, në llogarinë e një biznesi me seli në Republikën e Turqisë. Është 
kërkuar ngrirja e llogarisë së identifikuar, është bërë identifikimi i 
bartësit/pronarit të llogarisë, personat e autorizuar, janë shikuar 
pasqyrat e transaksioneve.

AKTIVITETET E PROKURORIT TË SHTETIT
SHKURT 2021

KOMUNIKATË PËR MEDIA

Prishtinë, 26 shkurt 2021 – Prokuroria Themelore në Prishtinë, 
Departamenti i Krimeve të Rënda, njofton opinionin se pas pranimit 
të informatës nga policia për një zjarr në një shtëpi në rrugën 
“Musine Kokalari”, në lagjen Ulpiana, Prishtinë, prokurorja kujdestare 
e Departamentit të Krimeve të Rënda, ka dalë në vendin e ngjarjes 
bashkë me njësitë tjera relevante. Brenda objektit të përfshirë nga 
zjarri është gjetur një person pa shenja jete.

Prokurori i Shtetit, në koordinim me policinë janë duke i ndërmarrë të 
gjitha veprimet e nevojshme hetimore, me qëllim të grumbullimit të 
informatave dhe provave rreth këtij rasti.

